
CONVENIO DE COLABORACION DE NATUREZA PATRIMONIAL ENTRE
A FUNDACION CIDADE DA CULTURA DE GALICIA (FCDCG) E O
CONSORCIO INTERUNIVERSITARIO DO SISTEMA UNIVERSITARIO DE
GALICIA (CISUG), PARA A LOCALIZACION DOS SERVIZOS E CENTROS
DE INVESTIGACION XESTIONADOS POLO CISUG NO EDIFICIO FONTAN
DA CIDADE DA CULTURA DE GALICIA

MEMORIA XUSTIFICATIVA

A Directora Xerente da Fundacién Cidade da Cultura de Galicia, DECLARA:

Que esta Fundacion Cidade da Cultura de Galicia formalizou o 09 de novembro de 2021 co
Consorcio Interuniversitario do Sistema Universitario de Galicia 0 instrumento
convencional arriba referido por unha duracién prevista de 30 anos.

Que o instrumento convencional ten por obxecto:

1. A cesion dun dereito de uso a favor do CISUG sobre os inmobles que se describen na

clausula terceira do presente convenio.

2. A autorizacion ao CISUG dos seguintes recursos:

a. Dereito de uso a prazas de aparcamento para o persoal ao servizo do CISUG
definido nos seus Estatutos (artigo 29), asi como para o persoal dos centros de

investigacion que xestione.

b. Dereito de uso gratuito dos auditorios/salas de conferencias do Edificio
Fontan, asi como outros posibles ubicados no complexo Cidade da Cultura de

Galicia, sempre que ditos locais estean dispofiibles nas datas solicitadas e

que, previamente, se comunique & Fundacion, con suficiente antelacion, a

stia intencion de utilizar estes espazos.

3. A regulacion dos dereitos e obrigas das entidades asinantes derivadas da
localizacion das instalacions do Consorcio e centros de investigacion que

xestione no Edificio Fontan, e, en especial, os derivados de:

a) Distribucion de espazos e coordinacion de uso de espazos e servizos
comuns.

b) O reparto de gastos derivados de uso compartido do Edificio Fontan.
c) A procura dunha unidade corporativa, respectando a imaxe corporativa

do complexo da Cidade da Cultura de Galicia.

Que o instrumento convencional que se asina se fundamentan no seguinte:

Que a Fundacién Cidade da Cultura de Galicia foi constituida o 27 de decembro de
1999, mediante escritura publica outorgada ante o Notario do Ilustre Colexio de Galicia,
D. José Antonio Montero Pardo, co numero 2.825 do seu protocolo, como organizacion
de natureza fundacional, de interese galego, sen animo de lucro, con patrimonio afecto

de maneira duradeira & realizacion dos fins de interese xeral propios da institucion.

Mediante a Orde da Conselleria de Presidencia, Relacions Institucionais e
Administracion Publica do 11 de xaneiro de 2000, (DOG num. 11 do 18 de xaneiro),
clasificouse a FCdC como cultural e adscribiuse & Conselleria de Cultura. Por Orde da
Conselleria da Cultura do 19 de xaneiro de 2000 (DOG num. 26 do 8 de febreiro)
declarouse de interese galego e inscribiuse no rexistro de fundaciéns desta conselleria
co numero 73. A FCdAC de Galicia forma parte do sector publico da Comunidade

Autonoma de Galicia, a Conselleria de Cultura, Educacion e Ordenacion Universitaria

exerce 0 seu protectorado e o conselleiro ostenta a presidencia do Padroado, 6rgano

reitor maximo da Fundacién.

Que a FCdC de Galicia ostenta a titularidade da "Cidade da Cultura de Galicia"(CdC),
un innovador e vangardista complexo construtivo, de singular valor arquitectonico e
cultural, desefiado por Peter Eisenman, situado no monte Gaids en Santiago de
Compostela. A CdC inclue diversas edificacions, infraestruturas, viais, areas de lecer e
zonas verdes, representando en conxunto un proxecto estratéxico de gran importancia
dentro da vida cultural da Comunidade Autonoma de Galicia. No seo deste complexo

atdpase, ainda sen rematar de construir, a estrutura do edificio Fontan.

Segundo o artigo 6 dos estatutos da FCdC de Galicia constitle o seu obxecto social "a
creacion, explotacion e promocion de areas ou centros de conservacion, producion,
exhibiciéon e consumo cultural, comunicativo e tecnoldxico, que constitla nu espazo

multifuncional, multidisciplinar e aglutinador, propicio 4 interaccion cultural”.

Para a consecucion dos fins mencionados no punto anterior, e consonte o previsto no
artigo 7 dos seus estatutos, a FCdC de Galicia pode realizar as actividades “necesarias
para converterse nun actor clave na difusion cultural, que serva de punto de encontro
entre os cidadans e a cultura”, as que “contribian a desempefiar un papel destacado no
proceso de enriquecemento/aprendizaxe cultural da cidadania”, “cantas dinamicen o
sistema cultural galego, promovendo a difusién e conservacion da nosa cultura” ¢ “as
axeitadas para posicionar ao Gaias como referente internacional de reflexion, debate e

formacién no &mbito da innovacion na xestion cultural...”, entre outras.

Que a Conselleria de Cultura, Educacion e Universidade (en diante A
Conselleria) asume dentro das stas competencias a mision de planificar e coordinar o
Sistema universitario de Galicia, composto polas tres universidades publicas: A Corufia,

Santiago de Compostela e Vigo. Neste &mbito, e consonte ao disposto no artigo 66 da

Lei 6/2013, do 13 de xufio, do Sistema universitario de Galicia, a Conselleria e as tres
universidades publicas galegas vefien de constituir o Consorcio Universitario Galego
(en diante, CISUG), que permite a xestion coordinada de servizos da sia competencia e

a consecucion de fins de interese comun.

Que a Lei 6/2013, do 13 de xufio, do Sistema universitario de Galicia (en adiante SUG),
sinala que dito sistema esta integrado pola Universidade da Corufa, a Universidade de
Santiago de Compostela e a Universidade de Vigo e, se for o caso, por aqueloutras que
sexan creadas ou recofiecidas por lei do Parlamento de Galicia; e recofiece como

obxectivos e fins propios do SUG, os seguintes:

a) A creacion, a transmision e a difusién da cultura e dos cofiecementos e
métodos cientificos, técnicos, humanisticos e artisticos, asi como a formacion e a
educacion integral de mulleres e homes para un desenvolvemento profesional
acorde coa sua formacion.

b) A garantia da autonomia universitaria, fundamentada no principio de
liberdade académica, que se manifesta nas liberdades de céatedra, de
investigacion e de estudo.

c) A coordinacion e a cooperacion como elemento relacional béasico para a
racionalizacion do mapa universitario e para o fortalecemento do conxunto das
universidades galegas respectando a identidade de cada unha delas.

d) O fomento do pensamento critico e da cultura da liberdade, a solidariedade, a
igualdade e o pluralismo e mais a transmision dos valores civicos e sociais
propios dunha sociedade democratica. Prestarase especial atencion ao fomento
da igualdade de trato e de oportunidades entre mulleres e homes, asi como &
igualdade de oportunidades para as persoas con discapacidade.

e) O enriquecemento do patrimonio intelectual, cultural, cientifico e técnico de
Galicia, co obxectivo do progreso xeral, social e econdémico e 0 seu

desenvolvemento sustentable.

f) A promocion do galego, lingua oficial e propia de Galicia, e a slia coexistencia
co castelan, tamén lingua oficial, e, se for o caso, con outras linguas de interese
para a docencia e a investigacion.

g) O estreitamento de relacions de intercambio e colaboraciéon con centros de
educacion superior e institucions puablicas e privadas do ambito nacional e
internacional, con especial atencion a Portugal e Iberoamérica.

Que a Conselleria de Cultura, Educacién e Universidade (en diante A
Conselleria) asume dentro das stas competencias a mision de planificar e
coordinar o Sistema universitario de Galicia, composto polas tres universidades

publicas: A Corufia, Santiago de Compostela e Vigo.

Que o artigo 19 da devandita Lei 6/2013, en relacién coa creacion de centros de I+D+i,
sinala : “(...) Os institutos universitarios de investigacion poderan ser constituidos por
unha ou mais universidades, ou conxuntamente con outras entidades, publicas ou
privadas, mediante convenios ou outras formas de cooperacion, de conformidade cos
estatutos das universidades e a demais normativa aplicable.

Correspondelle a Xunta de Galicia a creacion ou a supresion, mediante decreto, dos
institutos universitarios de investigacion, atendendo a criterios de excelencia cientifica,
técnica ou artistica e da sGia conveniencia estratéxica para o fomento destas actividades
e o desenvolvemento econdmico e social de Galicia, sen prexuizo do disposto na
normativa bésica estatal.

O acordo de creacién recollera os seguintes aspectos: a denominacion, 0s centros e as
instituciéns participantes e, se é 0 caso, as condicions da participacion das

administracions publicas. (...)”

En atencion as competencias da Conselleria de Cultura, Educacion e Universidades, en
relacién co fortalecemento da investigacion, asimese que a evolucion da actividade

investigadora nos proximos anos estara vinculada de maneira crecente & agrupacion de

recursos e capacidades ao redor de estruturas de gran dimensién, nas que se persegue 0
logro de obxectivos de investigacion ambiciosos baseados na explotacion das fortalezas

dos sistemas rexionais e nacionais de investigacion de maneira coordinada.

Que con data do 4 de xullo de 2018, formalizouse o CONVENIO DE
COLABORACION ENTRE A CONSELLERIA DE CULTURA, EDUCACION E
ORDENACION UNIVERSITARIA E A FUNDACION CIDADE DA CULTURA PARA A
CONSTRUCION DO CENTRO EUROPEO DE INVESTIGACION EN PAISAXES
CULTURAIS (CEIPAC) E A ADECUACION DE ESPAZOS PARA SERVIZOS DO
CONSORCIO INTERUNIVERSITARIO DO SISTEMA UNIVERSITARIO DE GALICIA
(CISUG), E DA AXENCIA PARA CALIDADE DO SISTEMA UNIVERSITARIO DE
GALICIA (ACSUG).

O obxecto do convenio era establecer as condicidns polas que se rexera a colaboracion
entre a Conselleria e a FCdC, para executar acciéns destinadas a construcion do Centro
Europeo de Investigacion en Paisaxes Culturais (CEIPAC), como centro de
investigacion en Ciencias Humanas e Sociais do SUG, e a adecuacion de espazos para
servizos do Consorcio Interuniversitario do Sistema Universitario de Galicia (CISUG) e
da Axencia para a Calidade do Sistema Universitario de Galicia (ACSUG) no edificio
Fontan da CdC.

Atendendo, por tanto, as dispofiibilidades existentes, e sobre a base dos enunciados anteriores,
ambas entidades estadn interesadas en trasladar e localizar as instalacions do Consorcio
Interuniversitario do Sistema Universitario Galego (CISUG) e dos centros de investigacion que
xestione, no edificio Fontan. A tal efecto, interesa a ambas partes a formalizacion do presente
CONVENIO DE COLABORACION DE NATUREZA PATRIMONIAL, co obxecto de deixar

constancia do recofiecemento do dereito de uso a favor das devanditas institucions,

Que os intereses converxentes das partes asinantes exclien o &nimo de lucro, e non
poden satisfacerse axeitadamente mediante a celebracion dun contrato dos
contemplados na Lei 9/2017, do 8 de novembro, de contratos do sector publico, pola
que se traspofien ao ordenamento xuridico espafiol as Directivas do Parlamento Europeo
e do Consello 2014/23/UE e 2014/24/UE, de 26 de febreiro de 2014, ou doutro

instrumento alleo & natureza estritamente convencional.

En atencion ao exposto, e a fin de dar cumprimento ao preceptuado no artigo 15.2. da
Lei 1/2016, de 18 de xaneiro, de transparencia e bo goberno, estimase xustificado o
recurso a sinatura do instrumento convencional que se pretende, con exclusion doutras

figuras.
E para que conste, asinase esta memoria, en Santiago de Compostela
Ana Isabel Vazquez Reboredo

Directora Xerente

Fundacion Cidade da Cultura de Galicia

